
GOUVÈNÈ HOCHUL ANONSE ENVESTISMAN 111.1 MILYON DOLA ISTORIK NAN 
ENFRASTIKTI PÒTYÈ AK RAY MACHANDIZ LA  

  
Pwojè yo amelyore sekirite, sipòte inisyativ lè pwòp yo ak amelyore vwayaj nan 

koridò machandiz kle yo  
  

Lis pwojè yo disponib isit la  
  
  

Gouvènè Kathy Hochul te anonse jodi a yon envestisman 111.1 milyon dola istorik nan 
enfrastrikti pòtyè ak ray machandiz New York la. Finansman an, ki se pi gwo kantite 
lajan yo te janm akòde an kad Pwogram Asistans Ray pou Pasaje ak Kagezon 
(Passenger and Freight Rail Assistance Program, PFRAP) eta a, pral finanse prèske 40 
pwojè ki pral ede modènize liy machandiz kle yo ak enstalasyon pòtyè yo, sa ki pèmèt 
yo rete konpetitif nan ekonomi global la epi pou yo ankouraje kreyasyon djòb nan chak 
rejyon nan eta a. Envestisman sa yo pral amelyore sekirite ak rezistans nan koridò 
machandiz vital sa yo, pandan y ap sipòte tou ajanda New York la k ap nan peyi a pou 
konbat chanjman klimatik nan fasilite pi gwo itilizasyon ekipman zewo emisyon epi 
redwi sikilasyon ak konjesyon kamyon.  
  
"Rezo pò ak tren machandiz New York yo enpòtan anpil pou byennèt ekonomik eta a 
epi envestisman istorik sa yo pral asire yo rete konpetitif globalman", Gouvènè Hochul 
te deklare. "Finansman sa a pral amelyore pati enpòtan nan enfrastrikti transpò nou an 
pou fè fas ak defi 21èm Syèk yo, diminye polisyon, ak alimante motè ekonomik ki 
alimante eta nou an."  
  
Finansman yo anonse jodi a pral sipòte 38 pwojè nan chak rejyon nan eta a epi yo pral 
gen ladan reyabilitasyon tren ak pon, ekspansyon kapasite, akizisyon ekipman tren ki pi 
pwòp, ak modènizasyon ak ekspansyon enfrastrikti tren nan lakou machandiz yo ak nan 
enstalasyon pò maritim yo. Pwojè yo gen ladan 9 milyon dola pou ede Komisyon Distri 
Pòtyè Albany (Albany Port District Commission) an amelyore enfrastrikti li yo pou satisfè 
bezwen kago ki pi lou k ap ogmante yo; 5.5 milyon dola pou ogmante kapasite sou 
Santye Indistriyèl Fremont (Fremont Industrial Track) nan Vil New York; 4 milyon dola 
pou reyabilite pasaj ak pon ki nan vwazinaj Watkins Glen; ak 1.8 milyon dola pou Pò 
Oswego pou redui anprent kabòn li lè li jwenn yon motè wagon elektrik.  
  
Gade lis konplè pwojè ki gayan yo isit la.  

Envestisman sa yo ede tou avanse objektif klima New York yo paske tren machandiz yo 
pwouve li se youn nan metòd ki pi efikas pou fè komès. Yon sèl tren machandiz retire 
plizyè santèn kamyon sou wout nou yo, sa ki diminye konjesyon ak emisyon gaz ki 
lakòz efè sè ki danjere.  
  
Pwogram Asistans Ray pou Pasaje ak Kagezon (PFRAP) an administre pa Depatman 
Transpò (Department of Transportation, DOT) Eta New York epi sipòte envestisman ki 
amelyore mouvman an sekirite machandiz yo, amelyore fyabilite sèvis pou kenbe ak 
devlope djòb nan manifakti, epi sipòte devlopman ekonomik, espesyalman nan nò eta 
a. 111.1 milyon dola finansman eta a ogmante yon lòt 20.5 milyon dola nan finansman 
prive pou pwojè sa yo atravè eta a ki esansyèl pou kenbe sekirite ak kenbe wout ray 
New York la konpetitif nan yon ekonomi global k ap chanje.  
  
Yo te seleksyone pwojè ki gayan yo atravè yon pwosesis apèldòf konpetitif epi yo te 
klase yo sou kritè ki etabli, tankou yon analiz depans ak benefis, jan yo respekte plan 
devlopman ekonomik rejyonal yo, amelyorasyon sekirite, konpatibilite ak lòt 
envestisman prive ak piblik yo, ak mezi ki amelyore rezistans epi redui risk klimatik la.  
  
Komisè Depatman Transpò Eta New York la, Marie Therese Dominguez, te 
deklare, "Nan kad lidèchip Gouvènè Hochul, New York ap fè envèstisman ki enpòtan 
anpil ki pral kenbe ekonomi nou an konpetitif ak anviwònman nou an pi pwòp ak pi vèt 
pou jenerasyon sa a ak pou jenerasyon k ap vini yo. Envestisman sa yo pral bati sou 
efò istorik nou yo pou kreye yon sistèm transpò ki pi rezistan ak dirab nan modènize 
enfrastrikti tren ak pò nou an pou asire ke machandiz yo rive kote yo bezwen ale an 
sekirite epi ak mwens domaj nan anviwònman an. Mwen remèsye Gouvènè Hochul pou 
envestisman istorik sa a ak angajman li pou ranfòse enfrastrikti transpò ak tren 
machandiz eta nou an epi felisite tout moun ki resevwa sibvansyon yo."  
  
Senatè Eta Tim Kennedy te deklare, "Finansman sa a se yon lòt egzanp angajman 
New York pou ranfòse enfrastrikti nou yo ak priyorize sekirite rezo transpò nou yo. Lè 
nou amelyore ak modènize tren machandiz nou an, n ap envesti ansanm nan efikasite 
ekonomi lokal ak nan tout eta a epi kenbe chèn apwovizyònman ki fè yo an sante ak 
dinamik."  
  
Manm Asanble Bill Magnarelli, te deklare, "Envesti nan tren machandiz ak enfrastrikti 
pò pèmèt kwasans ak aktivite ekonomik ogmante atravè Eta New York. 14 milyon dola 
ki dedye ak Rejyon Santral New York yo pral pèmèt amelyorasyon nan ray tren nou yo, 
satisfè estanda enfrastrikti, teknoloji, sekirite ak pwoteksyon ki toujou ap chanje jodi a."  

